
1. PRESENTACION

Este Proxecto Lector estara incluido dentro do proxecto educativo de centro
e nel se integraran aquelas actuaciéns destinadas ao fomento da lectura, da
escritura e das habilidades informativas. Procurarda a adquisicién das

competencias basicas, especialmente:

e Comunicacién linguistica.
e Tratamento da informacion e a competencia dixital.
e Competencia cultural e artistica.

e Competencia para aprender a aprender.

Este proxecto pretende ser sinxelo, realista, consensual, flexible e baseado no
fomento das boas practicas lectoras, desefiado para que se articulen todas as
intervencions que se van a realizar no centro en relacidn coa lectura, escritura
e as habilidades informativas, coa participacion de todo o profesorado e
incorporando a biblioteca escolar e as bibliotecas de aula como recursos

fundamentais para a sta posta en marcha.

Pretendemos que sexa non sé a referencia para a elaboracién de programas
ou plans anuais de lectura, incluidas nas PXA, sendn tamén, a referencia para

as practicas diarias docentes.

Coa elaboracion deste proxecto deberemos reflexionar e tomar decisidons

consensuais que permitan:

e A existencia dunha biblioteca escolar como centro de recursos da
informacién, da lectura e da aprendizaxe, dinamizadora da
actividade educativa e da vida cultural do centro.

e Alintegracién das fontes informativas, en calquera soporte (impreso
ou dixital) no tratamento dos contidos curriculares.

e A formacion de lectores e lectoras competentes e a creacién e

consolidacion do habito de lectura.



e O desenvolvemento de actitudes favorables & lectura mediante a
creacion de ambientes lectores.

e O funcionamento da B.E. como factor de compensacién social.

2. ANALISE DO CONTEXTO
O centro

O centro educativo atépase situado en Bembrive, un barrio periférico de Vigo,
e abrangue principalmente a nenos/as do seu contorno. O barrio esta en
continuo crecemento habendo cada vez mais vivendas unifamiliares e

contando cun nivel sociocultural e econdmico mais elevado.

Na mesma parroquia hai outro colexio publico e varios centros educativos
mais, escola universitaria e un pavilldn polideportivo. Dispédn de espazos
publicos como un centro cultural con biblioteca publica e zonas verdes. A zona
esta ben equipada en canto a servizos. A maioria das familias son de clase
media, ainda que con tendencia a subiren. O nivel cultural da maioria de
pais/nais € medio. Involucranse nas propostas do centro, ainda que apreciamos
unha baixa na sua asistencia a obradoiros ou talleres propostos en horarios de

tarde.

O recinto escolar esta dividido en distintos espazos ao aire libre e cuberto. O
edificio principal ten tres andares, as aulas de E.l. estdn na planta baixa e no
primeiro andar e as de E.P. no primeiro e segundo. O patio conta con pista
polideportiva, duas pistas deportivas, unha cuberta, e parque infantil con
areeiro, rocodromos, aula ao aire libre e zona de movemento. Actualmente o
patio de recreo esta en continua evolucidn dentro do proxecto (Re)creando o
noso patio a través do cal se pretende convertilo nun espazo de aprendizaxe
vivo e dinamico. Dentro do recinto escolar tamén se atopan a casa do conserxe
e o comedor escolar. Ademais o centro conta con biblioteca, despacho de

orientaciéon, aula de P.T., aula de A.L, aula de musica, de inglés, aula



multisensorial e espazo STEAM. Outros recursos son un parque de educacién

viaria e un horto-invernadoiro.
O alumnado

O centro educativo conta cos niveis educativos de Educacion Infantil e
Primaria. Tratase dun C.E.I.P. de 10 unidades, 3 de Infantil e 7 de Primaria, e un
total de 166 alumnos. O horario escolar é de xornada unica, de 9:00 a 14:00,

pero con entradas amables a partir das 8:50
O profesorado

Estan adscritos 6 centro un total de dezaseis mestres, contando cés titores,
mestra de apoio en E.l., unha especialista de inglés, un de francés, unha
especialista en musica, unha especialista en relixidn e un especialista en
educacién fisica. Ten un Departamento de Orientacién que conta con
orientadora e cunha mestra de Educacion Especial, unha P.T. a tempo total e

unha A.L. que comparte horario con outro centro educativo.

A oferta educativa do centro ampliase con propostas practicas e ludicas
guiadas polos temas transversais. No vindeiro curso 24/25 retomaranse os
obradoiros como actividades que se imparten no centro un dia @ semana, con
duracién de duas horas dentro do horario lectivo e participa todo o alumnado.
Cada profesor especializase nun deles e os nenos/as van rotando 6 longo do
curso. Actualmente o centro participa nos seguintes programas: Voz Natura,
Contratos programa Inclie e Biblioteca e familias e Club de lectura dentro dos

programas de bibliotecas escolares.

A ANPA do centro aglutina unha parte importante das familias do centro,
organiza o comedor, as actividades extraescolares, o cross escolar e as
colonias. As actividades extraescolares desenvélvense féra do horario escolar
e seleccidnanse en funcién das preferencias do alumnado: teatro, patinaxe,

pintura, baloncesto, robotica, baile...



3. OBXECTIVOS DO PROXECTO LECTOR DE CENTRO

O noso obxectivo é desefiar un proxecto lector personalizado, establecendo
uns criterios comuns para todas as areas e para todo o centro. Por tanto, o

NOSO COMPromiso é:

e Crear un clima lector no centro mediante a implicacion de toda a
comunidade educativa.

e Desenvolver as habilidades lectoras para obter a suficiente
fluidez en cada nivel.

e Potenciar a comprension lectora como base de toda aprendizaxe,
como axuda para mellorar a comunicacién oral e escrita, e ao
crecemento persoal do alumnado.

e Integrar as actividades de comprensién lectora no contexto da
clase e no traballo diario e responder as caracteristicas e
necesidades propias de cada materia.

e Traballar conxuntamente a lectura comprensiva coa escritura e
a expresion oral en todas as areas do curriculo.

e Propiciar que o alumnado pase de ser lector pasivo a ser lector
activo e descubran o gusto pola lectura.

e Estimular a eleccion de libros por parte dos alumnos/as tendo en
conta os seus gustos.

e Implicar as familias para contribuir a mellora da lectura, a
colaborar nas actividades do centro e motivar a lectura dos seus
fillos e fillas na casa.

e Desefiar e programar actividades que fomenten a comprension
lectora e o gusto pola lectura.

e Potenciar o uso da Biblioteca do centro, como centro de recursos
da informacién, da lectura e da aprendizaxe, asi como

dinamizadora da actividade educativa e cultural do centro.



e Integrar fontes informativas, en calquera soporte: impreso ou

electrdnico, no tratamento dos contidos curriculares.

4. PRINCIPIOS DE ACTUACION DIDACTICA E AXENTES IMPLICADOS

O Equipo directivo e o Consello Escolar

Asumirdn o Proxecto como tarefa primordial cada curso escolar. Para
isto, facilitaran os recursos humanos e materiais dos que poidan dispor.
Saben que a familia ten que constituir un eixo fundamental no Proxecto
Lector e debe invitala a colaborar eventualmente nas actividades
lectoras do centro e a motivar a lectura dos seus fillos e fillas na casa,

tarefa formativa na que pais e nais son fundamentais.

Comision de Coordinacion Pedagoéxica

Serd informada de calquera iniciativa relacionada coa mellora das
habilidades lectoras. Esta comision, a sua vez, comprométese a
transmitir esta informacion aos diferentes grupos de traballo, a través
das persoas que coordinan cada un deles. Tamén debe ser axente de

propostas e suxestions para renovar PL e PAL.

O equipo de biblioteca

Comprométese a colaborar activamente con cada grupo de traballo do
centro a hora de proporcionarlles material didactico tedrico ou practico,
encamifiado a inclusiéon de actividades de fomento da lectura e
comprension lectora nas distintas programacions.

Colaborara activamente na posta en practica das actividades de
fomento da lectura ao longo de todo o curso.

Levara a cabo a formacion de usuarios da biblioteca de cara ao seu

aproveitamento éptimo nas tarefas de busca de informacion ou lecer.



5. ORIENTACIONS DIDACTICAS PARA O TRATAMENTO DA

COMPRENSION LECTORA E DO VOCABULARIO ESPECIFICO EN TODAS

AS AREAS DOS DISTINTOS NIVEIS EDUCATIVOS

Unha correcta comprension lectora favorece a adquisicién e comprension do

vocabulario propio de cada materia, co fin de acadar precisién e rigor na

expresion dos conceptos de cada area e enriquecer os rexistros linguisticos do

alumnado.

O curriculo esta mediatizado pola linguaxe, oral ou escrita, e 0os coflecementos

das distintas disciplinas artéllanse, en gran parte, de forma linguistica.

Para que o proxecto de lectura funcione, compre contar coa colaboracion do

profesorado dos distintos grupos de traballo, que poderan traballar guiandose

polas seguintes lifias de actuacion:

Desefar actividades lectoras que se integren no contexto da clase e no
traballo diario, que respondan as caracteristicas de cada materia e que
se baseen nos obxectivos xerais do proxecto lector.

Compartir estratexias e recursos cos demais grupos de traballo, e
actuar conxuntamente, sempre que sexa posible.

Propor actividades de animaciéon & lectura nos diferentes niveis,
axeitados ao perfil académico do alumnado.

Aproveitar os recursos da biblioteca e contribuir a actualizaciéon dos
seus fondos.

Implicar na lectura ao alumnado con actividades novas, motivadoras e

axeitadas ao perfil dos alumnos.

Aparte destas orientacions xerais para todo o alumnado, o profesorado debera

prestar axuda a aqueles rapaces e rapazas que mostren dificultades lectoras,

tanto de comprension, como de expresion. Para iso recoméndase:



e Ir descifrando cos alumnos que tefien dificultade os textos ata

conseguir a stia comprension.

e Non conformarse coa memorizacion literal de textos.
e Comprobar sistematicamente se realmente o comprenden.

e Analizar o vocabulario.

e Fomentar o habito de preguntar e consultar ao profesorado o que
non entenden.

e Facer que o alumnado entenda a importancia que ten para a sua
aprendizaxe o feito de comprender ben o que le.

e Invitar ao alumnado ao alumnado a deducir o significado dunha
palabra polo seu contexto ou a partir da sua etimoloxia. Por iso en
cada aula debera haber un dicionario actualizado de lingua galega e
de lingua castela ou ben un ordenador ou tableta con conexién a
Internet para acceder as versions en lifia dos dicionarios da RAE e da
RAG

e Fomentar no alumnado unha cultura de lectura e inculcarlle a idea
de que, ainda que ler require un esforzo, é gratificante.

e Finalmente, convén practicar a lectura en voz alta, pois esta axuda
a comprensidon e permitenos comprobar se o alumnado comprende
ou non o que le. Ademais, a lectura en voz alta mellora a dicciodn, a
capacidade de expresarse en publico con soltura, axuda a vencer a

timidez e o medo a enfrontarse a un publico.

6. ACTIVIDADES A DESENVOLVER

Na biblioteca:

Actividades de formacion de usuarios. Ao comezo do curso escolar, un
equipo de voluntarios con alumnado de 5° e 6° nivel de E. Primaria
acompafados por membros do equipo de biblioteca, recibiran
informacidon e formacion sobre a biblioteca en xeral: distribucion,

normas, horarios...; sobre a colocacién dos libros na biblioteca, sobre o



hospital de libros e a reparacion daqueles que o requiran; sobre o uso
das tabletas como busqueda de informacién e o manexo dos xogos e
sobre o funcionamento de bibliopatio, para o préstamo de libros no
horario de recreo. Toda esta informacion sera compartida cos distintos
niveis ao principio de curso nunha sesion inaugural da biblioteca escolar.

e Facer publica no blogue da biblioteca as lecturas recomendadas por
niveis.

e Publicar o Proxecto Lector na paxina web do centro para que sexa un
documento vivo no que toda a comunidade poida participar.

e Pofier en marcha o Club de Lectura, tentando que cada vez integra mais
amantes da lectura de distintos niveis.

e Dinamizacions lectoras na biblioteca, por parte do equipo de biblioteca
ou de persoas externas: escritores, ilustradores...

e Colocacion de expositores relacionados coas celebracidns transversais
ou feitos culturais relevantes nos que participe todo o centro.

e Colocacion de expositor de novidades.

e Actualizacion do blogue da biblioteca.

e Exposicion de materiais e libros que fagan mencién 3&s distintas
conmemoracions: Dia das bibliotecas, Magosto, Samain,, da Ciencia, da
Muller Traballadora, da Paz, Letras Galegas, da Poesia...

e Funcionamento do buzdn de desideratas.

e Posta en marcha do recanto de lectura silenciosa.

e Posta en marcha, en colaboracion co equipo de Dinamizacion, do
recanto de Galego, para compartir informaciéon subida ao blogue, a
través dun cddigo QR.

e Recepcion de posibles exposicidons do centro ou colaboracidns externas.

e Posta en marcha da mochila viaxeira, para compartir en familia,

lecturas, manualidades...
Nas aulas:

Lectura silenciosa



Tratase dun tempo no que toda a escola (profesorado e alumnado) le & vez e
ao seu ritmo; un tempo no que se contacta co libro sen medo, sen apuros, sen

preocupacions e sen render contas.

Deben ler o que queiran, o que lle guste, o que lles interese, o que lles resulte
mais facil ou mais interesante, ou mais entretido, o que tefia mais debuxos,
ou... En definitiva, o que lles proporcione pracer. Poderan cambiar de libro

cantas veces queiran, mentres respecten o espazo e o silencio dos demais.

Dedicaremos 15 ou 20 minutos, despois do recreo, a lectura como momento

de lecer: alumnado e profesorado lendo & vez.
Lectura compartida
A lectura podémola compartir de moi diferentes xeitos:

Pode ser o/a mestre/a o que faga a lectura oral e, asi, ser modelo lector para
0s nenos/as: entoacion, expresion, ritmo e velocidade achegando ao neno/a ao
mundo dos libros e da literatura infantil. Desenvolve, ademais, a habilidade de

escoitar e a sua capacidade de atencion, e estimulalos a ler.

Tamén poden ser 0s propios nenos e nenas os que fagan a lectura oral ou ben
aos demais companeiros/as da sua clase ou a nenos/as doutras clases. Neste
caso seria conveniente unha lectura previa para familiarizarse co texto e poder
ler expresivamente, respectando os signos de puntuacién, usando un tono,

volume e velocidade axeitada.

Os pais/nais ou familiares tamén poden ser participes deste tempo de lectura,
colaborando coma invitados/as. O pai/nai conxuntamente co/a titor/a

seleccionaran un conto axeitado para o grupo.

Contacontos e outras actividades de animacion a lectura. Persoas alleas ao
centro, institucions ou editoriais, de xeito ocasional, poden vir ao centro para

a lectura dalgun libro acompafiados de dramatizacion, animacion, ilustracion...

Compartir a lectura, tamén é, comentar os nosos gustos lectores, as nosas
experiencias cos libros, aqueles que mais nos gustaron, aqueles que nos

cativaron....
Préstamos

Os titores/as seran os encargados de facer o préstamo de libros para os
nenos/as ou ben da Biblioteca escolar, ou ben da biblioteca de aula. Levarase
a cabo a través do programa Meiga. No caso de que houbera unha persoa ou

persoas con horario para este fin, serian quen farian o préstamo.

Haberd un horario para todo o centro, co fin de poder utilizar a Biblioteca e
facer préstamos, sesiéns de animacion a lectura ou sesidns de formacion de

usuarios/as dun xeito organizado e operativo.

Tamén os demais membros da comunidade educativa poderan solicitar o

préstamo de libros, disporan do seu propio carné.

Cando sexan os profesores/as os que soliciten por un tempo determinado
alguns libros, o préstamo estara a cargo da persoas responsables do equipo

de biblioteca.

Actividades incluidas nas programacions didacticas
A continuacién detdllanse algunhas das actividades incluidas nas
programacions didacticas.

EDUCACION INFANTIL:

Tal e como se recolle no D. 150/2022 no que se establece o curriculum de
educacion infantil, esta etapa pretende promover unha primeira aproximacion
a lectura, a través de actuacions destinadas ao fomento da aproximacion a

lectura e a escritura.

Toma especial relevancia nesta etapa a estimulacion da linguaxe oral, por ser
o principal instrumento para a comunicacién, a expresion e a regulacion da
conducta e tamén porque é o vehiculo principal que permite disfrutar dun
primer achegamento a cultura literaria a través das rimas, das retahilas, das
adivifas e dos contos, que enriqueceran o seu bagaxe sociocultural e

lingtistico dende o respecto da diversidade.

Iniciarase a aproximacion a literatura infantil como fonte de gozo con cantigas
e contos no contexto cotid, creando un vinculo emocional e ludico cos textos

literarios. Infantil é a etapa da literatura oral por excelencia.

No caso da linguaxe escrita proporcionarase un contexto de interaccidén cos
iguais e adultos como modelos lectores e escritores, que despertara a
curiosidade, o interese e o desexo de explorar e descubrir o seu significado
social e cultural. Interese que se incrementara deixando ao seu alcance libros
e outros textos que recollan todo tipo de intereses.

Esta primeira aproximacion producirase na cotidianeidade da aula, enmarcada
en situacidns significativas para os nenos/as, tendo claro que a adquisicién do

codigo escrito non € un obxectivo que se deba alcanzar nesta etapa.

Para acadar o exposto anteriormente organizaremos:

e Asambleas de dialogos: participando de modo activo e axustado,
espontdnea e respetuosamente coas diferencias individuais en
situacions comunicativas de diverso tipo.

e Obradoiros de estimulacion da linguaxe oral con xogos de adivifas,
retahilas, actividades de vocabulario...

e Recanto de biblioteca de aula como espacio calido e acolledor para
favorecer a aproximacion natural a literatura, para construir
significados, despertar a imaxinacion e fantasia, achegalos a realidades
culturais propias e alleas e presentarlles outros mundos.

e Sesidns semanais na biblioteca do centro con sesions de empréstito e

12



animacion a lectura.

e Hora do conto, creando situacions de lectura con modelos lectores de
referencia, compartindo a escoita e a lectura de textos literarios.

e Actividades plasticas con diferentes contos, en diferentes soportes e
con diferentes técnicas plasticas.

e Sesion de dramatizacidns e xogo dramatico.

e Reflexidons sobre os contos tradicionais como elementos transmisores
de cultura e xerador de debates con relacion a estereotipos de xénero.

e Celebracions mensuais de aniversarios con sesidén de dramatizacion ou
contacontos a cargo das familias.

e Actividades conmemorativas de centro: dia das bibliotecas escolares,
dia da poesia, Dia do libro...

e Actividades de aproximacion a linguaxe escrita.

1° CICLO DE PRIMARIA:

e Actividades de lectura, expresidn e comprension oral:

o Lectura en voz alta do profesorado de textos narrativos, contos,
poemas,...

o Presentacion de libros da B.E. e/ou aula, asi como de libros do
alumnado.

o Préstamo de libros da biblioteca de aula e da biblioteca escolar.

o Recollida de valoracidns dos libros de lectura.

o Ficha de lectura con debuxo.

o Actividades na biblioteca escolar.

o Todas aquelas actividades destinadas a consecucidon dos
obxectivos das areas (ler detidamente os textos, facer preguntas,
analizar o vocabulario, extraer a idea principal,...).

o Escoita de narracioéns, contos, cancions...

o Recitado e/ou memorizacion de adivifias, poesias, trabalinguas,
ditos, etc.

o Dramatizacions.

13



Lectura de libros do seu interese da biblioteca de aula.

No programa de Prevencion de Dificultades Lectoescritoras

propofiemos distintas actividades encamifiadas a acadar a

competencia lectoescritura. Por exemplo:

Para traballar as habilidades perceptivo-visuais podemos
rodear palabras iguais ao modelo, riscar a palabra
diferente ao modelo, unir elementos, silabas iguais,
identificar elementos dentro dun conxunto ...

Algunhas propostas para mellorar a conciencia fonoléxica
poden ser: dividir unha oracion simple en palabras contido
e en palabras funcién, substituir, omitir ou engadir
elementos léxicos en distintas oracidons, cambiar a orde
dos elementos léxicos, contar silabas, identificar e
representar a estrutura silabica das palabras, recompofier

palabras a partir de silabas ...

Actividades de expresidn e comprension escrita:

O

Elaboracién de carteis cos centros de interese,
festividades e unidades didacticas das areas.

Ditado de adivifias, poesias, trabalinguas, ditos,...
Escritura de numeros, problemas,...

Redaccidén de experiencias relacionadas coa tematica de
cada unidade.

Creacion de comics.

Outras actividades:

O

O

Recollida de informacion de libros ou recursos dixitais para
a adquisicion de novos contidos.

Actividades relacionadas con datas conmemorativas ou
significativas da vida do centro, maiormente no dia do

libro e na Semana das Letras Galegas.

2° CICLO DE PRIMARIA:

Actividades de lectura, expresion e comprension oral:

O

Lectura en voz alta de diferentes textos tendo en conta
unha correcta pronunciacion e entoacion.
Recomendacions de libros.

Préstamo de libros.

Lectura silenciosa durante 15 ou 20 minutos.

Escoita de textos (poesias, adivifias,...) recitados polo
profesor/a e/ou nenos/as.

Conecer distintos autores: a sua obra e a sua vida.

Escoita de textos gravados.

Todas aquelas actividades destinadas a consecucion dos
obxectivos das areas (ler detidamente os textos, facer
preguntas, analizar o vocabulario, extraer a idea
principal,...).

Dramatizacién dun texto en forma de didlogo entre varios
nenos/as.

Recitado de poemas con musica.

Cantar e aprender cancions.

Debates sobre temas previamente traballados.
Asambleas para tomar decisions de caracter xeral.
Dramatizacions.

Xogos linguisticos.

Actividades baseadas no uso das Tic, como escoita de

cuias publicitarias, podcasts...

Actividades de expresidn e comprension escrita:

O

O

O

Escritura de poemas, refrans, trabalinguas, biografias...
Ditados de pequenos textos.

Escritura de problemas e numeros.

Elaboracion de resumos e esquemas das distintas
unidades didacticas.
Escritura de experiencias e vivencias da sua vida cotia.

Creacion de comics e historias.

e OQutras actividades:

O

O

Actividades de murais, carteis,... relacionados coas
distintas conmemoracidns celebradas no colexio.

Participacion en todas aquelas actividades propostas polo
equipo de biblioteca e nas celebracions comuns: Dia da

Poesia, Dia do Libro, Dia de Rosalia...

3° CICLO DE PRIMARIA

e Actividades de lectura, expresidn e comprension oral:

O

O

Lectura diaria, persoal de textos literarios.

Lectura colectiva en voz alta dos libros lidos en cada
trimestre.

Resumos orais de textos ou paragrafos lidos.
Memorizacion e recitado de textos.

Exposicion oral dun tema ou conto previamente
preparado.

Intercambios de opinidns sobre os libros lidos.

Realizacién de debates sobre temas suscitados.

Todas aquelas actividades destinadas a consecucion dos
obxectivos das dareas (ler detidamente os textos, facer
preguntas, analizar o vocabulario, extraer a idea

principal,...

e Actividades de expresidon e comprensidn escrita:

O

Busca de informacion sobre a vida e a obra de autores de

libros lidos en clase e posta en comun.

o Creacién de diferentes tipos de textos: contos, narraciéns,
poemas, instrutivos...

o Elaboracion de resumos e esquemas das unidades
didacticas.

o Fichas de lectura.

o Traballo sobre os libros de lectura lidos en cada trimestre.

Actividades cara as familias e comunidade educativa

e Sesions abertas de actividades de animacion a lectura a través do
proxecto Lectura e familias.

e Sesiodns de divulgacidn de libros.

e Propostas de lecturas enfocadas a orientaciéns educativas a
través da mochila viaxeira.

e Organizacién de préstamos de libros dende a B.E. tamén para as

familias.

e Posta en marcha dun punto de lectura ubicado na planta baixa,

na zona administrativa de direccion, xefatura e secretaria.

e Orientacions lectoras para os seus fillos e fillas a través do

blogue de biblioteca.

7. RECURSOS HUMANOS E MATERIAIS

O centro conta cunha grande cantidade de volumes repartidos. A maior parte
deles concéntranse na biblioteca escolar, seguido das bibliotecas de aula.
Tamén trasladaronse exemplares aos corredores, creando pequenas
bibliotecas para compartir lecturas entre alumnado de diferentes niveis. Na
planta baixa ubicouse, ao lado dos espazos destinados a direccion e secretaria,
un pequeno recanto de lectura para familias. Nos armarios dos corredores da
primeira e segunda planta concéntranse libros de consulta e outros materiais

didacticos organizados por ciclos. Queda pendente de reagrupar na sala de

mestres todos aqueles exemplares concentrados na biblioteca e que poden ser

de utilidade par ao profesorado.
Biblioteca escolar

O centro conta cunha renovada biblioteca ubicada na ultima planta. Consta
dun amplo espazo dividido en diferentes zonas que pretende ser o punto de
encontro de diferentes actividades non sé individuais a nivel de titorias, senén

colectivas de centro e compartidas con familias ou outros colectivos.

O Plan de biblioteca establece obxectivos atendendo a actuacidns nos

seguintes ambitos:

e Organizacién e xestion.
e Dinamizacion e promociéon dos recursos e a sua integracidon no
tratamento do curriculo e no desenvolvemento das competencias clave,
e Formacion de usuarios.
e Desenvolvemento do presente Proxecto Lector.
e Coordinacién entre os diferentes equipos de centro e outros programas:
Proxecta, Voz Natura, etc.
e Criterios e procedementos de avaliacion dos servizos da biblioteca e da
situacion da lectura do centro en xeral.
e As principais actuacidns que se vefien a desenvolver ao longo do curso
atenden aos seguintes obxectivos:
o Fomentar o uso das ferramentas Tics para a blisqueda de
informacién nas actividades a realizar.
o Fomentar a utilizacion do noso blogue como medio de
comunicacion.
o Seguir colaborando co equipo Tic na difusion do traballo
realizado na biblioteca a través da Web e de Redes Sociais.
o Continuar cos horarios dunha hora de asistencia semanal de cada
titoria dirixidas & formacidon de usuarios, animacién a lectura e

posibilitar a sua utilizacién noutras sesiéons semanais.

Continuar co uso da biblioteca no tempo de recreo con axuda dun
equipo voluntario de alumnado.

Manter o horario de entrada amable, dende as 8:50 ata as 9:00.
Manter un horario de uso da biblioteca polas tardes.

Dotar ao alumnado de estratexias basicas para usar de forma
autonoma os recursos e servizos da biblioteca.

Coordinar a formacién de usuarios e os alumnos voluntarios.
Elaborar xunto co equipo de dinamizacidn linglistica listados de
bibliografia axeitada aos diferentes niveis e organizar actividades
de animacién a lectura.

Mercar, xunto co equipo de Dinamizacion Linguistica, libros
nunha porcentaxe de igualdade en galego e castelan.

Continuar co expurgo necesario de materiais que non resulten de
interese, que estean en mal estado ou non cumpran normativas.
Seguir traballando no desenvolvemento dunha biblioteca
inclusiva.

Traballar xunto co D.O para desenvolver actividades que atendan
a diversidade do alumnado.

Continuar cos diferentes clubes: lectura, lettering... e valorar
outros que poidan xurdir.

Promover a educacion audiovisual.

Realizar actividades de lectura e investigacién relacionadas con
datas significativas celebradas no centro.

Coordinar xunto con outros equipos do centro, o desefio e posta
en marcha de actividades que se relacionen con contidos
curriculares.

Promover a lectura e os recursos e servizos da biblioteca escolar
dentro da comunidade educativa.

Fomentar a lectura nas familias a través da mochila viaxeira.
Fomentar a participaciéon das familias como usuarios e para a
realizacion de actividades.

Motivar ao alumnado a que lean e se expresen en galego.

o Fomentar o uso da biblioteca en actividades relacionadas con
proxectos nos que participe o centro.

o Conectar con outras bibliotecas publicas promovendo visitas
complementarias a algunha delas.

o Realizar unha avaliacion empregando diferentes instrumentos
para obter informacién e realizar propostas de mellora: rexistros,
cuestionarios, recollida de suxerencias, valoracion de

actividades...

Os recursos tecnoloxicos e dixitais tamén ten cabida dentro do plan lector.
E unha ferramenta mais como instrumento de aprendizaxe e fonte de
informacion, polo tanto o PLC estara ligado ao plan das TIC e traballaremos
a prol de conseguir material informatico para poder desenvolver a cultura
impresa e dixital conxuntamente. Actualmente a biblioteca dispén de

tabletas para busqueda de informacién ou consulta.

En canto os recursos humanos, o centro contara cun equipo de biblioteca
formado por catro mestres e unha coordinadora que dinamizaran a
utilizacién e organizacion da biblioteca escolar. A responsable do PLAMBE
contara con duas sesidns de traballo e o resto de integrantes do equipo
dunha sesién semanal. As sesidons empregaranse fundamentalmente para
a catalogacién, rexistro informatico dos fondos, expurgo e programacion
de actividades. Non existe a figura dun unico profesor dinamizador, polo
que o equipo de biblioteca ocuparase desta funciéon para completar o
traballo dinamizador, xa que os titores non dispofien de tempo suficiente

ao encargarse do préstamo de libros nas suas sesions de biblioteca.

8. ORGANIZACION DOS ESPAZOS E DO TEMPO DIARIO PARA A LECTURA

A biblioteca escolar conta cun horario de apertura para o uso e préstamo dos
fondos de biblioteca, coas titorias e de forma libre, en horario lectivo e féra

deste.

A biblioteca escolar tamén permanecera aberta en horario de tarde de 16:00 a
17:00 para uso de familias e alumnado sempre acompafiado dun adulto

responsable do seu coidado.

No horario escolar do presente curso, permanecerda aberta en horario de
entrada amable, dende as 8:50 a 9:00, esta igualmente asignada a hora de ler
de 12:00 a 12:30 que se levard a cabo en todas as aulas de infantil e primaria e
unha hora fixa por titoria para os préstamos de libros e actividades de
dinamizacion lectora. Nas aulas de infantil pasara a ser hora do conto
realizando lecturas a cargo de mestres, alumnos ou familias. Poderase levar

a cabo en distintos espazos do centro: corredores, aula ao aire libre...

Os libros e recursos da biblioteca escolar ademais de na propia biblioteca do

centro repartense nos seguintes espazos:

e Bibliotecas de aula.

e Bibliotecas nos corredoiros.

e Biblioteca de patio.

e Biblioteca de STEAM.

e Biblioteca do departamento de orientacion.

e Biblioteca para o profesorado ubicada na sala de profesores (pendente

de organizar)
e Biblioteca para familias na zona de espera proxima & xefatura,

secretaria e direccion.

9. AVALIACION E SEGUIMENTO DO PROXECTO LECTOR

Avaliacion das actividades propostas e reflectidas no PXA en
cada un dos niveis.

Realizarase unha avaliacidon continua do proxecto e das suas concrecidns nos
plans anuais de lectura, de tal xeito que analizaranse os avances ou

dificultades atopadas ao longo do curso para posibles modificacidns.

Débense pofier en funcionamento unha serie de mecanismos que permitan

avaliar o funcionamento e efectividade do Proxecto Lector:

e Elaboracion de enquisas anuais para alumnado, profesorado e familias
coa finalidade de analizar o grao de implicacién da comunidade
educativa na posta en practica de distintas actividades do Proxecto
Lector.

e Comprobacién do nivel de participacion do conxunto da Comunidade
Escolar nas actividades que se organicen, vendo o grao de aceptacion
dunhas e doutras.

e Valoracién do uso da Biblioteca por parte do profesorado e alumnado e
demanda de modificaciéns concretas.

e Analise de movementos de préstamo e de lectura en sala.

A analise anual (preferentemente ao remate de curso) dos resultados
conseguidos debe demostrar ata que punto se acadaron os obxectivos
previstos neste PL. E importante aproveitar os resultados da anélise para a
planificacién do traballo de proximos cursos e para facer as oportunas
modificacions neste documento, que é vivo e versatil e debe adaptarse &

realidade do centro e cambiar con el.

No Mosteiro, a 4 de xufio de 2024

A coordinadora do equipo de dinamizacion da Biblioteca

Asdo.: BEATRIZ E. FERNANDEZ BLANCO

